








Agan-mitelchengani

Saakshaar Bharat Missionko India a·songo
2009 bilsini September jao a·bachengataha.  Ia
programmeni ning·o jeon  me·chikrangni lekka
porao ja·manchakenggipa dam 410 districtrangko
man·chapataha.

Saakshar Bharatni mongsonggipa
miksonganiara songadamni me·chikrang,
Scheduled Caste, Scheduled Tribe  aro gipin
minority-rangnan ong·a. Ia programmeo
nangchongmotgipa lekka poraianina agreba gipin
skie ra·anirang, skill developmentni programme
aro dontonggija  lekka poraianiko  dakchina
didianiko dakenga.

Lekka porako skie ra·anio salantio janggi
tanganio nangchapatna, uamangni gisikko
nangatbatna, chongmotgipa namgniko on·anio
chu·sokbatatna aro interpersonal media
campaign-koba a·bachengataha. Ia campaign-o
mongsonggipa subjectrangko gisik on·batatan
baksa  niam bidikni (Legal Literacy)
gamchatanikoba skie on·jolenga.



Legal literacy ni gimin altubate
manderangna u·i-ma·sianiko on·na miksonge
Legal Literacyni lekka seaniko Hindi ku·sikchi
National Literacy Mission Authority (NLMA), Govt
of India  tariaha. Ia lekka seanirangko State
Resource Centre, NEHU, Shillong, Department
of Justice, Ministry of Law and Justice, Govt. of
India,  Access to Justice Project for North East
and Jammu & Kashmir(A2J NE&JK) ni
dakchakachi Garo ku·sikona peskaha.

State Resource Centre, NEHU, Shillong,
pilak dakchakenggipa organization aro
Department-rangko mitelna namnikbea. Ia Legal
Literacyni lekka seanirang  ramram manderangna
niam bidikni gimin u·ie ra·anio  dakchakbeani
ong·chongmotgen ine ka·donga.

B. Laltanpuia
Director

State Resource Centre
North-Eastern Hill University

Shillong.



GOVERNMENT OF MEGHALAYA
LAW (B) DEPARTMENT

******
No.LJ(B). 114/2002/Pt/125 Dated Shillong, the 28th February, 2017.

C E R T I F I C A T E

This is to certify that the Law Department, Govenment of

Meghalaya has vetted the Legal Literacy Materials consisting of 11 booklets

and 11 folders in Garo Language. These material are found to be satisfactory

and would be of immense use in disseminating legal awareness to the

grassroots level in the State.

Date: 28.02.2017 ( S.K. Sangma )
Under Secretary to the Govt. of Meghalaya,

Law Department.
****



U·ianian Bil Ong·a

Gimbilgre minggipa chongipa song
damsa gnangchim. Uano nokdang te 50 aro
Primary School ge·sa gnangchim. Skigipa
Raksengni dongchakenggipa nok aro school
nok mangmangsan tin-ni  nok ong·aiachim.
Gipin nokrangde bera wa·si aro am·pangni
nokrangsa ong·achim.

Uamangni song jatchi gita PWD
Department sorok cho·sotna chanchiaha
aro sorok tarina  gita nanggipa a·arangko
toe nianiko dakaha. Uamangni a·arangko
jakkalahanina a·ana nangchongmotgipa
compensation  ba tangka gamaniko
daknaba ku·rachakaha.

March jani 22tariko jinmana indake
u·iataniko dakaha chongmotan salgipin
pringo compensation man·gnigiparang
man·gni tangkarangko ra·chakna skigipa
Raksengni nokona re·angtokna nanggen
ineba u·iataha.

Salgipinno u·iatgimin gita a·a
nokgiparang skigipa Raksengni sa·rao
tom·bimongtokaha. PWDni babu dal·gipa
aro Sub-Divisional Officer (SDO) baksana
sakgni baburang re·bachapaha. Tangkako
sualtimgipa mande table mikkango
asongaha aro tangka man·gnigiparang
uamangchipak mikkange a·songtokaha.

SDO chakate aganjok, “na·simangni
a·ako sorokna ra·giminrang apalani apsan
ong·jagenchimoba uarangni
dingtanggrikanide bang·ja, uarangni
apalaniko name ka·e hisap ka·nade
rakbegipa kam ong·enga, uni gimin gimikni
a·ako ra·gope apsangrik compensationko
sakantina on·na gita tik ka·aha. Chinga
na·simangna gong 20,000 ko na·simangni
a·arangna  gamgen”. Ua indakeba
agankuaha, “na·simangni bimungrang aro
man·gni tangkarang iano seani gnang
sakantian bimungtangni tongtong soi
ka·tokna nanggen. Na·simangoni saoba soi
kana man·jagenchimode jaksi tapoba
choliaigen”. Manderang uni geeta gita
dakaha aro sakantian man·gni tangka
tangtangko ra·chaktokaha.

Gimbilgre songo ong·gija dakani ba
corruptionko namnikgijagipa saksa Malgan
minggipa gnangchim. Tangka sualani

bewalko nike Malgan gisiktango dingtange
chanchichipani nabaaha.Ua Wallingmako
sing·mika dakaha jean compensation-ni
tangkako man·pagipa ong·achim.
Wallingma obostarangna gisik nanggipa aro
jekoba u·ie rana gisik nanggipa ong·achim.
Ua Malganni kattako name knatime ra·aha.
RTI-o pangchake  ua obostani gimin  bebe
ong·ama ong·ja sing·sandianiko dakchina
Malgan ku·patianikoba dakaha. Ua maming
saloba RTIni gimin knaani dongpakujachim.

Ua RTIni orto aro RTI kamrangko talateba
on·aha. RTI(Right to information) ian
sorkarini ka·enggipa kamrangko sing·sandie
rana man·a uan corruption ko gimaatna aro
mikkang nitea gri kam ka·aniko on·na
jakkalenggipa ostro gita ong·enga ineba ua
talataniko dakaha. Je sing·sandianiko
dakgen  uko sal 30ni gisepo on·na nanggen,
a·songna maiba kenchakani (National
Security) dongosa uarangko sing·sandina
man·jawa.

“Nang·ko namen miteljok, nang·ni
aganako knaani ja·manode angoba indake
chanchiani dongengasai!  Maibade golmal
dongna nangakon. Anga gipinrangnaba iako
u·iatgen aro nang·ni dakchakaniko ra·en RTI
dake nina nanggen” ineba Wallingma
aganaha.

Uni ja·mano Gimbilgre songni
manderang districto donggipa PWDni
skotong officeona re·ange Public Information

Officer (P.I.O)ko sandieaha. Uko grongeani
ja·mano RTIni dorgasto baksa tangka gong
10ko gamjolaha. Aganchakaniko man·na sal
30 nanggen ine PIO uamangna aganaha.
Manderangni neng·nikanina dakchake
on·timgipa ba raiko on·timgipa authority sal
30 ni gisepo mokordoma ka·anina rai on·gen
aro maiba gelna man·gijagipa a·selrang
ong·osa sal 45 nangskagen ineba ua
agantalataha.

Sandi rikkianiko dakani ja·mano a·a
nokgiparang chamgimin tangkako adha
tangkaosan compensation man·aiaha ine
rima man·aha. Sorok tarina jakkalgimin
a·arangna chamgimin tangkarang a·ani
apalani kri ong·achim. Songoni ong·gijagipa
manderangni bimungko seenba uamangna
tangka gamaha ineba seani gnangchim.

Sorkarini tangka chamgimin gimik Lak 5
ong·achim indiba Gimbilgre songni

OFFICE

manderang Lak 2 tangkarangkosa
man·aiaha aro Lak 1 tangkarangkode
uigijagipa manderangni bimungna
gamanahachim. Gimaenggipa bangki Lak 2
kode see jote rakkiani dongjachim. Dosi
dakgiparangko rimna Sorkari sandi
rikkianiko dakaha. Unon PWD Minister Lak
2 tangkako pokettango sriksrik ra·aha ine
rima man·aha. A·selrang indake ong·achim
officeni babu dal·gipako Minister okamate

indake aganaha, “ia  Sorkarini kamrangna
tangka gong Lak 2ko san nangaigen aro
tangkako taraken ua kamna onatchina
geetaha, bangki lak 3 tangkakode jripjrip
suale rana” ine melapruaha.

Lak 5 tangkaoniko Lak 2ko Minister
ra·manjok, Gimbilgre songni manderang Lak
2 kosan man·aijok aro Lak 1 tangkakode
songoni onggijagipa uigijagipa manderangni
bimungko segate tangka sualaha ine se jote
rakkiaha. SDO, uamangni cashier aro
Minister incharge-ko  niam bidiko pangchake
dosiko dakanina sasti on·aha. Kacharini
hukumko on·ani gita manderangni tangkako
togie ra·giminrangko chugimikkon gampilna
draatako man·an baksa dosi dakgipa
gimikan pattoko donatako man·aha.

Ia obostani ja·mano Gimbilgre songni
manderang uamangni a·ana chamgimin
bangki tangkarangko man·tokaha. A·ani

tangkarangko man·ani ja·mano uamang
noktangtangko bokdimdim  tin nok
riktokaha. Segri Walling ma·gipaan
tangkarangko bang·bate man·aha aro uan
songo dal·bate aro nambate nokkoba
rikaha.

***********
********

****

RIGHT TO INFORMATION, 2005
U·IE RATIMGIPA DORGASTO

To,
Central Public Information Officer
Office of Provident Fund Commissioner
Employees Provident Fund Organisation

1. Dorgasto Galenggipani Bimung :
2. [PF a/c No._________________]
3. Chugimik Address:
3. Dingtangmancha u·ie rana nangenggipa

Ka·mao mesokenggipa list gita

4. Anga iano onchapenga Postal Order No.________________  Tarik
___________ tangka Gong  10/-ko  uni bimungo “___________ ni
EPFO” dorgastona  gamenga.

5. Angni nangnikenggipa u·ie ragniko Speed Post gita nangnika.
Uarangko tarake dakna nanga. Anga indiani citizen ong·a.

Dorgasto Galenggipani Soi
Tarik________
Onchapgipa: 3

NIAMCHI CHEL·CHAKANI GIMIN SEGIPA KI·TAPRANG

Katta Bichongrang Sulsul Me·sokani

KA·DONGANI JA·DIL

KANGAL CHOLGRI MANDERANG INDIN RAIKO DABINA MAN·A

ME·CHIKRANGKO SIKDRAE KAL·AKANIKO CHEL·CHAKANI

A·SONGNI NIAM BIDIK ARO DAKGNI KAMRANG
Constitutional rights and duties of Indian Citizen

Pre-Conception and Pre-Natal Diagnostic Techniques
(Prohibition of Sex Selection) Act, 1994 Amended 2003

The Right of Children to Free and Compulsory
Education Act, 2009

The Sexual Harassment of women at work place
(Prevention, Prohibition and Redressal) Act, 2013

Right to Information Act, 2005

Protection of Women from Domestic Violence Act,
2005

National Food Security Act, 2013

Scheduled Castes/Scheduled Tribes (Prevention
of Atrocities) Act, 1989

The Legal Services Authorities Act, 1987

The Scheduled Tribes and other Traditional
Forest Dwellers (Recognition of Forest Rights)
Act, 2006 and Rules 2008

Government Schemes

ME·CHIK ARO ME·ASA ATCHIANIO MAMING DINTANGGRIKANI
DONGJA

AN·CHINGNI BURING-BOLGRIM, AN·CHINGNI GAM JIN

RONGJING-KO SKUL WATANI

SINJETANIKO ARO ONIA KA·ANIKO CHAMPENGANI

A·SONGNI MANDE SAKKANTINI MA·SINA NANGGNIRANG

OKKRI CHA·ASINA NANGJAWAJOK

INDIA A·SONGNI DINGTANG DINGTANG SCHEMERANG

